ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի ԹԻՎ 1972-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 
[bookmark: _GoBack]ՀՀ կառավարությանն առընթեր պետական գույքի կառավարման վարչության (ներկայումս՝ ՀՀ ՏԿԵՆ պետական գույքի կառավարության կոմիտե (այսուհետ՝ Կոմիտե) և Ընկերության միջև 2006 թվականի ապրիլի 20-ին նոտարական վավերացմամբ կնքված,  պետական գույքի օտարման թիվ 356-Օ պայմանագրի (այսուհետ՝ Պայմանագիր) համաձայն՝ Ընկերությունը ստանձնել է՝ ամբողջությամբ ավարտել շենքի շինարարական աշխատանքները 2021 թվականի դեկտեմբերի 31-ին, որի դրությամբ կատարված ներդրումների ընդհանուր ծավալը պետք է կազմի 6.000.000.000 դրամ գումար։ Միաժամանակ շինարարական աշխատանքների ավարտից հետո մեկ տարվա ընթացքում (մինչև 2022 թվականի դեկտեմբերի 31-ը) կնքել աշխատանքային պայմանագրեր 30 աշխատակցի հետ՝ այն կնքելու պահին «Նվազագույն ամսական աշխատավարձի մասին» օրենքով սահմանված նվազագույն աշխատավարձի չափով։
Ըստ Ընկերության կողմից ներկայացված գնահատման հաշվետվությունների և այլ փաստաթղթերի ներդրումային պարտավորություններն ամբողջությամբ կատարվել են, սակայն ամբողջությամբ չեն ավարտվել շենքի շինարարական աշխատանքները և չեն ստեղծել աշխատատեղերը։
22.12.2022 թվականին Կոմիտե է մուտքագրվել Ընկերության գրությունը, որով վերջինս խնդրել է պարտավորությունների կատարման ժամկետները երկարաձգել՝ կնքելով համաձայնագիր՝ պայամանագրում կատարելու հետևյալ փոփոխությունները.
1. Ընկերությունը պարտավորվում է 2023 թվականի դեկտեմբերի 31-ին ամբողջությամբ ավարտել Պայմանագրի առակա հանդիսացող գույքի շինարարական աշխատանքները, այդ թվում՝ ներքին հարդարման աշխատանքները և իրականացնել կրկեսային գործունեություն՝ միաժամանակ ստեղծել 30 նոր հիմնական աշխատատեղ՝ ամբողջական դրույքով։
2. Ընկերությունը պարտավորվում է Պայմանագրով նախատեսված պարտավորություններից որևէ մեկը չկատարելու դեպքում յուրաքանչյուր 1 (մեկ) ամսվա համար բայց ոչ ավելի քան 6 (վեց) ամիս շարունակ վճարել տուգանք Պայմանագրի առարկա հանդիսացող գույքի՝ տվյալ պահին գործող շուկայական արժեքին մոտարկված կադաստրային արժեքի 0,1 %-ի չափով։ 
3. 3-րդ ամսվա վերջի դրությամբ 1-ին կետով նախատեսված պարտավորությունները չկատարելու դեպքում պայմանագիրը ենթակա է լուծման՝ Պայմանագրի առարկա գույքի նկատմամբ սեփականության իրավունքի փոխանցմամբ։
ՆԵրկայացված նախագծով առաջարկվում է փոփոխություն և լրացումներ կատարել ՀՀ կառավարության 03.12.2023թ. թիվ 1972-Ա որոշման մեջ՝ համաձայն որի Ընկերությունը պարտավորվում է մինչև 2023 թվականի դեկտեմբերի 31-ն ամբողջությամբ ավարտել Պայմանագրի առակա հանդիսացող գույքի շինարարական աշխատանքները, այդ թվում՝ ներքին հարդարման աշխատանքները և իրականացնել կրկեսային գործունեություն՝ միաժամանակ ստեղծել 30 նոր հիմնական աշխատատեղ՝ ամբողջական դրույքով։
ՆԵրկայացված նախագծով առաջարկվում է սահմանել նաև, որ Նախագծի 2-րդ կետի 2)-րդ և 3)-րդ ենթակետերով նախատեսված պարտավորություններից որևէ մեկն Ընկերության կողմից չկատարելու դեպքում Ընկերությունը պարտավորվում է յուրաքանչյուր 1 (մեկ) ամսվա համար, բայց ոչ ավելի քան 6 (վեց) ամիս շարունակ վճարել տուգանք Պայմանագրի առարկա հանդիսացող գույքի՝ տվյալ պահին գործող շուկայական արժեքին մոտարկված կադաստրային արժեքի 0,1 %-ի չափով, իսկ 6-րդ ամսվա վերջի դրությամբ նախատեսված պարտավորություններից որևէ մեկը չկատարելու դեպքում պայմանագիրը ենթակա է լուծման՝ Պայմանագրի առարկա գույքի նկատմամբ սեփականության իրավունքի փոխանցմամբ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Առաջարկվող փոփոխության արդյունքում հնարավորություն կնձեռնվի ավարտին հասցնել և շահագործել Երևանի կրկեսը, ստեղծել առնվազն 50 նոր աշխատատեղ, որը կնպաստի Երևան համայնքի բնակչության սոցիալ-տնտեսական խնդիրների որոշ չափով լուծմանը, ուստի Նախագծի ընդունումը բխում է ՀՀ կառավարության 2021-2026թթ. ծրագրի պահանջներից։
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի ԹԻՎ 1972-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։



